
	სრულფასოვანი შრომის ინსპექციის ფუნქციონირება

	საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტრო

ეკონომიკისა და მდგრადი განვითარების სამინისტრო

	2019
	2018 წლის 7 მარტს, საქართველოს პარლამენტმა მიიღო კანონი „შრომის უსაფრთხოების შესახებ“. აღნიშნული კანონი ითვალისწინებს სამუშაო ადგილზე მუშაკთა უსაფრთხოებისა და ჯანმრთელობის გაუმჯობესების ხელშეწყობის მიზნით ზომების შემოღების შესახებ 1989 წლის 12 ივნისის 89/391/EEC დირექტივის დებულებებს, თუმცა, კანონის მოქმედება ვრცელდება მხოლოდ მომეტებული საფრთხის მქონე, მძიმე, მავნე და საშიშ პირობებიან სამუშაოებზე.
ასოცირების შესახებ შეთანხმების XXX დანართით, ზემოაღნიშნული დირექტივის დებულებებთან საქართველოს კანონმდებლობის სრულად დაახლოების ვადად (ყველა სექტორზე გავრცელება) განსაზღვრულია 2019 წელი. 
ამჟამად, საქართველოს პარლამენტში მიმდინარეობს მუშაობა „შრომის უსაფრთხოების შესახებ კანონში“ შესატან ცვლილებებზე, რომლის მიხედვითაც, შრომის უსაფრთხოების ნორმები, 2019 წლის 1-ელი სექტემბრიდან უნდა გავრცელდეს ეკონომიკის ყველა სექტორზე.
ამასთან, გასათვალისწინებელია, რომ ამ ეტაპზე, არ არსებობს მთავრობის ერთიანი პოზიცია 2019 წლის 1-ელი სექტემბრიდან კანონის ყველა სექტორზე გავრცელებასთან დაკავშირებით. ეკონომიკისა და მდგრადი განვითარების სამინისტროს პოზიციით, კანონის ყველა სექტორზე გავრცელებისათვის, მიზანშეწონილია არსებობდეს შესაბამისი კონკრეტული არგუმენტაცია, რომელიც მიუთითებს კანონის მოქმედების სფეროს აშკარა, გადაუდებელ და აუცილებელ საჭიროებაზე. სამინისტროს პოზიციით, აუცილებელია რეგულირების გავლენის შეფასების (RIA)  ჩატარება, რათა მოხდეს სარგებლის და დანახარჯის, რისკების განსაზღვრა და სწორედ აღნიშნულის საფუძველზე, კანონის ეტაპობრივად გავრცელება ეკონომიკის ყველა სექტორზე.

	შემუშავდა დასაქმების სერვისების შესახებ აქტის პროექტი და 2017 წელს, ჩატარდა აღნიშნული აქტის არაერთი განხილვა დაინტერესებულ მხარეებთან. ამჟამად, მიმდინარეობს დასაქმების სერვისების შესახებ აქტის ტექსტის დახვეწა.
ამასთან, აღნიშნულ  საკითხთან დაკავშირებით მიმდინარეობს კონსულტაციები სახელმწიფო უწყებებს შორის, ვინაიდან საბოლოოდ არ არის     შეჯერებული  პოზიცია „დასაქმების სერვისების შესახებ“ აქტის მიღების მიზანშეწონილობასთან დაკავშირებით.  
აღსანიშნავია,   რომ ეკონომიკისა და მდგრადი განვითარების სამინისტროს პოზიციით, ევროკავშირის მაკრო-ფინანსური დახმარების მემორანდუმის ტექსტის ფორმულირება „დასაქმებასთან დაკავშირებული სამართლებრივი ჩარჩოს დასრულება“ ქართულ მხარეს არ აკისრებს დასაქმების სერვისების შესახებ აქტის მიღების ვალდებულებას. ამასთან, ზემოაღნიშნული სამინისტრო აქტის მიღებას არ განიხილავს არც ასოცირების შეთანხმებით ნაკისრი ვალდებულებების ნაწილად.
გასათვალისწინებელია, რომ ფორმულირება „დასაქმების სერვისების შესახებ აქტის მიღება“ გვხვდება ასოცირების ეკონომიკური და დარგობრივი ქვეკომიტეტის VI თემატური ჯგუფის 2018 წლის 19 აპრილს გამართული სხდომის სამოქმედო დასკვნებში (დასკვნების საბოლოო ვერსია შეთანხმებული არ არის).
ამასთან, საქართველოში ევროკავშირის დელეგაციის განმარტებით, მაკრო-ფინანსური დახმარების მემორანდუმის ტექსტისა და ქვეკომიტეტის სხდომის სამოქმედო დასკვნების გათვალისწინებით, ევროკავშირის მოლოდინია, რომ ქართული მხარე 2018 წლის ბოლომდე დაასრულებს მუშაობას „დასაქმების სერვისების შესახებ აქტის“ საბოლოო პროექტზე და აღნიშნული აქტი დამტკიცდება 2019 წელს.
	ევროკავშირის დახმარება/

ევროკავშირის მაკრო-ფინანსური დახმარება

უნარების განვითარებისა და შრომის ბაზრის საჭიროებებზე მორგების მხარდაჭერის პროგრამა (საქართველოში ევროკავშირის დელეგაციის პოზიცია)

